
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 113, datë 15.11.2022

“PËR 
DHËNIEN E PËLQIMIT PËR
SHTYRJEN E AFATIT TË SHOQËRISË 
“QENDRA TREGTARE DHE ZHVILLIMIT KULTUROR” SH.P.K.” 
Në mbështetje të nenit 113 të Kushtetutës,  të pikës 2 të nenit 8,  shkronjës “a” dhe “b” të nënpikës 1.1  dhe nën pikës 1.6  të pikës 1 të nenit 9, të shkronjës nenit 54, nenit 55  dhe nenit 56 të ligjit nr. 139/2015, “Për vetëqeverisjen vendore”, të nenve 68 e vijues të ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, të ligjit nr. 7926, datë 20.4.1995, “Për transformimin e ndërmarrjeve shtetërore në shoqëri tregtare”, të ndryshuar, të ligjit nr. 8744,  datë  22.2.2001, “Për  transferimin  e  pronave të  paluajtshme  publike  të  shtetit  në  njësitë  e  qeverisjes  vendore”, të  ndryshuar, të ligjit nr. 9723, datë 3.5.2007, “Për regjistrimin e biznesit”, të ndryshuar, të vendimit nr. 265, datë 29.03.2017, të Këshillit të Ministrave “Për transferimin e së drejtës së pronësisë së aksioneve të shoqërisë Qendra Tregtare të Zhvillimit Kulturor” Shpk Tiranë, prej 45.11 % shtetërore nga Ministria e Zhvillimit Ekonomik, Turizmit, Tregtisë dhe Sipërmarrjes, te Bashkia Tiranë”, Procesverbalit të Asamblesë së Ortakëve të “Qendrës Tregtare të Zhvillimit Kulturor” Sh.p.k., datë 26.05.2022, protokolluar me nr. 25720 prot., datë 14.07.2022, Memos nr. 39103, datë 09.11.2022 të Drejtorisë së Monitorimit Financiar dhe Sh.A.-ve, me propozim të Kryetarit të Bashkisë, Këshilli Bashkiak,
V E N D O S I:

1. Dhënien e pëlqimit për shtyrjen e afatit të kohëzgjatjes së shoqërisë “Qendra Tregtare dhe Zhvillimit Kulturor” Shpk.
2. Dhënien e pëlqimit për pasqyrimin e ndryshimeve që rrjedhin nga pika 1 e këtij vendimi, si dhe të ndryshimeve të tjera në Statutin e QTKZHK, në harmonizim me legjislacionin në fuqi.
3. Të autorizojë  Kryetarin e Bashkisë, si përfaqësues të Bashkisë Tiranë, ose personin e deleguar prej tij, në mbledhjet e Asamblesë së Përgjithshme të ortakëve të shoqërisë “Qendra Tregtare dhe Zhvillimit Kulturor” Shpk, për shqyrtimin e ndryshimeve të akteve të shoqërisë sipas pikës 1 të këtij vendimi, si dhe në mbledhje të tjera për çështje të veprimtarisë së zakonshme të shoqërisë.
4. Ngarkohet Kryetari i Bashkisë, Shoqëria “Qendra Tregtare dhe Zhvillimit Kulturor” Sh.p.k, dhe Drejtoria e Përgjithshme e Menaxhimit Financiar,  për zbatimin e këtij vendimi si dhe ndjekjen e procedurave ligjore që rrjedhin prej tij.
Ky vendim, hyn në fuqi sipas përcaktimeve të pikës 6 të nenit 55 të ligjit nr. 139/2015, “Për vetëqeverisjen vendore”, të ndryshuar.

